
__ ____________ 2018 թվականի N ___Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՍԵՊՏԵՄԲԵՐԻ 14-ի  N 1042-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին և 2-րդ մասերը՝ Հայաստանի Հանբրապետության կառավարությունը որոշում է.
1.Հայաստանի Հանրապետության կառավարության 2018 թվականի սեպտեմբերի 14-ի «Հայաստանի  Հանրապետության  2018  թվականի պետական   բյուջեում վերաբաշխում,  Հայաստանի հանրապետության  կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ ու  լրացումներ  կատարելու,  Հայաստանի  Հանրապետության  գյուղատնտեսության նախարարությանը գումար հատկացնելու և փաստացի ցանված  աշնանացան հացահատիկային  մշակաբույսերի ցանքատարա-ծությունների համար պետական աջակցության տրամադրման կարգը հաստատելու մասին»  N 1042-Ն որոշման (այսուհետ՝ որոշում)՝
 1) 4-րդ կետում «վրա» բառից հետո լրացնել «իսկ հողօգտագործողի կողմից տվյալ հողատարածքի փաստացի օգտագործման դեպքում՝ համայնքի ղեկավարի կողմից տրված համապատասխան տեղեկանքի հիման վրա» բառերը,
2) որոշման 7-րդ կետով հաստատված N 3 հավելվածի՝
ա. 2-րդ կետում նշված ձևի տեղեկանքի «Սեփականության կամ վարձակալության իրավունքի վկայականի համարը» սյունյակում «վկայականի» բառից հետո լրացնել «, կամ համայնքի ղեկավարի կողմից տրված համապատասխան տեղեկանքի» բառերը,
բ. 3-րդ կետում «նոյեմբերի 5-ը» բառերը փոխարինել «նոյեմբերի 26-ը» բառերով,
գ. 4-րդ կետում «նոյեմբերի 10-ը» բառերը փոխարինել «նոյեմբերի 28-ը» բառերով,
դ. 5-րդ կետում «10» թիվը փոխարինել «3» թվով, «նոյեմբերի 25-ը» բառերը փոխարինել «դեկտեմբերի 5-ը» բառերով,
ե. 6-րդ կետում «5» թիվը փոխարինել «3» թվով,
զ. 7-րդ կետում «նոյեմբերի 28-ը» բառերը փոխարինել «դեկտեմբերի 7-ը» բառերով,
է. 8-րդ կետում «դեկտեմբերի 3-ից» բառերը փոխարինել «դեկտեմբերի 10-ից» բառերով և «դեկտեմբերի 25-ը» բառերը փոխարինել «դեկտեմբերի 20-ը» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։ 
ՀԻՄՆԱՎՈՐՈւՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՍԵՊՏԵՄԲԵՐԻ 14-ի  N 1042-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄԱՍԻՆ

	Նախագծի ընդունման անհրաժեշտությունը պայմանավորված է սահմանամերձ 37 բնակավայրերում փաստացի  հողօգտագործողներին աշնանացան հացահատիկային մշակաբույսերի ցանքի համար պետական աջակցություն հատկացնելու հետ կապված հարաբերությունները կանոնակարգելու անհրաժեշտությամբ։
	Ընթացիկ իրավիճակը և խնդիրներ
	Որոշմամբ նախատեսվել է պետական աջակցություն ցուցաբերել միայն գյուղատնտեսությամբ զբաղվող ֆիզիկական անձանց` սեփականության կամ համայնքային հողերի վարձակալության իրավունքը հաստատող փաստաթղթի հիման վրա։ Մինչդեռ առկա են հողօգտագործողների կողմից առանց սեփականության կամ վարձակալության իրավունքի հողի փաստացի օգտագործման դեպքեր, ուստի անհրաժեշտություն է առաջանում տվյալ հողօգտագործողներին պետական աջակցություն տրամադրել համայնքի ղեկավարի կողմից տրված տեղեկանքի հիման վրա։ 
	Միաժամանակ  հաշվի առնելով, որ պետական աջակցության տրամադրման ժամկետ է սահմանվել մինչև 2018 թվականի դեկտեմբերի 20-ը, ուստի իրատեսական է  ընտրանքային մոնիթորինգը կատարել հողօգտագործողների թվի 3 տոկոսի չափով։
          Կարգավորման նպատակը և բնույթը
Սահմանամերձ 37 բնակավայրերում փաստացի  հողօգտագործողներին աշնանացան հացահատիկային մշակաբույսերի ցանքի համար պետական աջակցություն հատկացնելու հետ կապված հարաբերությունների կանոնակարգումը։
Նախագծի մշակման գործընթացում ներգրավված ինստիտուտները և անձիք
	ՀՀ գյուղատնտեսության նախարարություն:
Ակնկալվող արդյունքը
	Սահմանամերձ 37 բնակավայրերում հողօգտագործողների համար հավասար պայմանների ստեղծում, վարելահողերի օգտագործման մակարդակի բարձրացում, չմշակվող հողատարածքների օգտագործում, ցանքատարածությունների, համախառն արտադրանքի ավելացում, գյուղացիական տնտեսությունների եկամուտների բարձրացում: 
Ներմուծված աշնանացան հացահատիկային մշակաբույսերի ծավալների կրճատում, ինքնաբավության մակարդակի բարձրացում:
	Հասարակությանը նախագծի մասին իրազեկումը
	Նախագիծը տեղադրված է http://www.minagro.am/ և https://www.e-draft.am/ ինտերնետային կայքերում՝ հասարակությանն  իրազեկելու նպատակով:

